
   No                           	 		                                                            «   »   «  »   2022 թ.


«ԹԱՏԵՐԱԿԱՆ ՊԱՍՏԱՌՆԵՐԻ ՄԻՋԱԶԳԱՅԻՆ ՄՐՑՈՒՅԹ ՓԱՌԱՏՈՆԻ»  ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Թատերական պաստառների միջազգային մրցույթ փառատոնի» կազմակերպման նպատակով՝

Հ Ր Ա Մ Ա Յ ՈՒ Մ    Ե Մ՝

1. Հաստատել Թատերական պաստառների միջազգային մրցույթ փառատոնի» կազմակերպման ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն այլ մշակութային միջոցառումների և ծրագրերի իրականացմանը») հատկացնել 5598.0 հազար (հինգ միլիոն հինգ հարյուր իննսունութ հազար) դրամ՝ «Թատերական պաստառների միջազգային մրցույթ փառատոնի» կազմակերպման ծախսերն ապահովելու համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Գ. Սունդուկյանի անվան ազգային ակադեմիական թատրոն»  պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):


	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:


                                                              ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
«   » «08» 2022 թ.
N       -Ա/2 հրամանի
ԾՐԱԳԻՐ 
«Թատերական պաստառների միջազգային մրցույթ փառատոնի» կազմակերպման
	1
	Կազմակերպության անվանում
	«Գ. Սունդուկյանի անվան ազգային ակադեմիական թատրոն» ՊՈԱԿ

	2
	Կազմակերպության գտնվելու վայր
	ՀՀ, ք. Երևան, 0015,  Սուրբ Գրիգոր Լուսավորչի փող., 6 շենք

	3
	Ծրագրի անվանում
	«Թատերական պաստառների միջազգային մրցույթ փառատոն» 

	3.1
	Բովանդակություն 
	Գ. Սունդուկյանի անվան ազգային ակադեմիական թատրոնի հիմնադրման 100 ամյակի շրջանակներում, առաջին անգամ Հայաստանում կազմակերպվում է Թատերական պաստառների մրցույթ փառատոն։
Թատերական պաստառների միջազգային մրցույթ փառատոնն իր տեսակով աննախադեպ է, այս միջոցառմանն արդեն իսկ մասնակցության հայտ են ներկայացրել 66 արվեստագետներ՝ աշխարհի 21 երկրներից, ընդհանուր ներկայացնելով  97 պաստառ։
Միջազգային ժյուրին կընտրի լավագույններին, ինչպես նաև վարպետաց դասեր կանցկացվի գրաֆիկական դիզայնով հետաքրքրվող երիտասարդ հայ արվեստագետների հետ։
Փառատոնի շրջանակներում, ոչ մրցութային անվանակարգում կցուցադրվի նաև  Գ.Սունդուկյանի անվան թատրոնի 100 տարիների ընթացքում ստեղծած առավել արժեքավոր պաստառները։
Նախատեսում ենք լավագույն մասնակիցների համար հետևյալ անվանակարգեր՝
Ա) ՀՀ ԿԳՄՍ նախարարության հատուկ մրցանակ
Բ) Գրան պրի
Գ) 1-ին, 2-րդ, 3-րդ մրցանակ
Դ)  երկու  խրախուսական մրցանակներ
Նախատեսված է կազմակերպել հագեցած գովազդային արշավ ՝ շեշտադրելով երեք հիմնական ուղություն՝
Ա) Նկարահանել ինֆորմացիոն գովազդային հոլովակ (40-50 վայրկյան), որը պետք է տարածվի առավել մասայական ձևով։
Բ) Նկարահանել բովանդակային ընդարձակ ռեպորտաժ (4-5 րոպե), որը կօգտագործվի գովազդային արշավի 2-րդ փուլում առավել թիրախավորելով շահառուներին։
Գ) Նկարահանել ֆիլմ, որը կդառնա ամփոփիչ և կֆիքսի փառատոնի ընթացքը, կդառնա ամփոփ փաստ։
Ցուցադրությունը թատրոնի ճեմասրահում կմնա մեկ թատերաշրջան։

	3.2
	Նպատակ 
	Ծրագրի նպատակներն են՝ 
· խթանել թատրոնների արտաքին գովազդների որակական բարձրացմանը
· հայ մասնագետներին  և ուսանողներին հնարավորություն տալ անմիջական մասնակցություն ունենալ աշխարհի լավագույն դիզայներների դասընթացներին
· բարձրացնել հայ թատրոնի հեղինակներին միջազգային հարթակներում
· ստեղծել նոր միջազգային հարաբերություններ աշխարհի լավագույն թատրոնների հետ, որը հետագա զարգացումների և փոխգործակցության լայն հնարավորություն է տալիս 



	3.3
	Անցկացման ժամկետ
	27.09.2022թ. - 30.09.20222թ.

	3.4
	Անցկացման վայր
	ք. Երևան

	3.5
	Ակնկալվող արդյունքներ
	Ծրագիրը կնպաստի.
· արտերկրի հետ  կապի ամրապնդմանը
· երիտասարդ մասնագետների զարգացմանը
· արտաքին գովազդի վերաբերյալ հասարակական վերաբերմունքի փոփոխությանը
· արվեստագետների միջև  համագործակցությանը
· արվեստագետների աշխարհընկալման ընդլայնմանը, մտահորիզոնի զարգացմանը
· Պաստառի միջոցով՝ թատրոնի պատմության և միջազգային հարաբերությունների խթանմանը
Ծրագրի ընթացքը կլուսաբանվի տեսաֆիլմի և գովազդների միջոցով, որոնք կտեղադրվեն ծրագրի ֆեյսբուքյան էջերում, որի արդյունքում ծրագիրը հասանելի կդառնա էլ ավելի մեծ լսարանի։ 

	3.6
	Ոչ ֆինանսական ցուցանիշներ
	66 արվեստագետների աշխատանքների մասնակցություն,  3 հեղինակավոր միջազգային ժյուրիի մասնակցություն,    40-60 մասնագիտական կրթություն ստացողների մասնակցություն դասախոսություններին,           նվազագույնը 50 000  այցելու

